
133. De Dukuh masur manembah.

inggih titiang mamiragi,

wenten druwen putri kawot,

raden galuh ring Jongbiru,

nanging nadekane petan,

aduh kaki,

kenken baan madayanang



134. Ngulati apanga bakat,

juhke desannya kaki,

desane mahadan keto,

De Dukuh mesawur alus,

duh dewa ratu doh pisan,

selat pasih,

di Jawa genah punika.



135. Masandingan jemur jipang,

miwah panenggah masanding,

windu tingal jamin tara,

punika nyanding Jongbiru,

yen ida rawuh i rika,

lah tangarin,

sampun ugi ka bancingah.



136. Gurun dane yaksa kroda,

ring taman ratu marginin,

disuci madaging togog,

punika jujur i ratu,

togog mawarna i dewa,

ne asiki,

marupa ni ki Semar.

137. Yening dewa lespan prapta,

di suci raris malinggih,

gentosin togoge reko,

togoge kutang i ratu,

ilidang sampun benehang,

dewa gusti,

ilingang ja atur titiang.






De Dukuh menyahut sambil
menyembah,

hamba dapat berita,

adalah kepunyaan putri sakti,

putri raja Jongbiru,

tapi bahaya sekali,

aduh kakek,

bagaimana akal agar dapat.




Mencari biar dapat,

jauhkah desanya kakek,

desa yang bemama demikian,

De Dukuh menyahut alus,

duhai tuanku jauh sekali,

lewat laut,

di Jawa tempatnya.



Dekat Jamur Jipang,

serta Penenggah berdekatan,

Windu Tingal Jamintara,

itu dekat Jongbiru ,

kalau tuanku sampai di sana,

hati-hatilah,

jangan ke istana.

Ayah beliau adalah raksasa
akan marah,

di taman harus dilalui,

di situ berisi patung,

itulah yang dituju,

patung berupa tuanku,

yang satu berupa ini I Semar,

Kalau tuanku sudah sampai,

di situ terus duduk,

ganti patungnya itu,

patungnya dibuang.

sembunyikan yang baik,

aduh tuanku,

ingatkan pesan hamba.

